
 

 
 

ᐊᐁᐧᓀᐣ ᑫᐅᓀᑕᒪᐃᐧᐠ 

ᐊᐱ 

ᐃᐧᓇᑕᐃᐧᐦᐃᑯᔭᐣ? 
 
 

ᐅᐃᐧᑕᒪᑯᐃᐧᓂᐊᐧ ᐅᐣᑌᕑᐃᔪ ᑭᓇᐧᑲᐡ 

ᑲᑕᔑᑲᓇᐁᐧᑕᑯᓯᐊᐧᐨ ᑭᒋᐦᐊᐃᐧᑲᒥᑯᐠ 
 
 
 
 
 
 
 
 
 
 
 
 
 



 
 
 
 
 
 
 
 
 
 
 
 
 
 
 
 
 
ᐅᐁᐧ ᒪᓯᓇᐦᐃᑲᐣ ᑭᐅᒋᐅᔑᒋᑲᑌ PoET ᔕᐊᐧᓄᐠ ᓀᑲᐱᐦᐊᓄᐠ 

ᐊᓄᑭᐃᐧ ᐅᓇᒋᑫᐃᐧᐣ ᑲᐊᓄᑲᑕᒧᐊᐧᐨ 

ᑭᔭᐱᐨ ᐃᐧᑭᑫᑕᒪᐣ ᐅᐁᐧ PoET ᐊᓄᑭᐃᐧᐣ, ᐃᓇᐱᐣ ᐱᐊᐧᐱᑯᐠ  
www.poetproject.ca 

 
ᑲᑭᐅᔑᒋᑲᑌᐠ ᐅᐁᐧ ᒪᓯᓇᐦᐃᑲᐣ ᑭᐸᑭᑎᓇᑲᓄ ᔓᓂᔭ ᐃᒪ ᑲᓇᑕ 

ᒪᐡᑭᑭᐃᐧᑭᒪᐃᐧᓂᐠ. 
 

ᐅᒪ ᑫᑯᓇᐣ ᑲᔭᓂᒧᒋᑲᑌᑭᐣ ᑲᐃᐧᐣ ᒋᐅᒋᒪᑲᑭᐣ ᐊᓄᑭᐱᒧᒋᑫᐃᐧᓂᐠ 

ᑲᓇᑕ ᒪᐡᑭᑭᐃᐧᑭᒪᐃᐧᓂᐠ. 

http://www.poetproject.ca/


 

ᐊᐣᑎ ᐁᐅᒋᒪᑲᐠ ᐅᓇᒋᑫᐃᐧᐣ 

ᐊᓂᐣ ᑫᔑᐅᓀᑕᑲᐧᐠ 

ᓇᑕᐃᐧᐦᐃᑯᐃᐧᐣ? 

ᐅᐣᑌᕑᐃᔪ ᐅᑐᓇᔓᐁᐧᐃᐧᐣ ᐃᔑᓂᑲᑌᓂ 

“ᒪᐡᑭᑭᐃᐧ ᐸᒥᐦᐃᐁᐧᐃᐧ ᒪᓯᓇᐦᐅᑎᓱᐣ 

ᐅᓇᑯᓂᑲᐣ” ᑲᑭᐅᓇᑌᑭᐣ ᐸᑭᑎᓂᑎᓱᐃᐧᐣ, 

ᑲᑲᐡᑭᑕᒪᓱᐨ ᒋᐅᓀᑕᒪᓱᐨ, ᒥᓇ 

ᑲᐅᓀᒋᑫᑕᒪᑲᓄᐊᐧᐠ ᐅᓇᑕᐃᐧᐦᐃᑯᐃᐧᐣ 

ᐅᑕᑯᓯ. 
 

ᑭᐅᓇᑌᐊᐧᐣ ᒪᐡᑭᑭᐃᐧ ᐸᒥᐦᐃᐁᐧᐃᐧ 

ᒪᓯᓇᐦᐅᑎᓱᐣ ᐅᓇᑯᓂᑲᓂᐠ ᒋᐊᐸᑕᐠ ᑲᐃᔑ 

ᑲᓇᐁᐧᑕᑯᓯᐊᐧᐨ ᑭᒋᐦᐊᐠ, ᒥᓇ ᒥᓯᐁᐧ ᑌᑎᐸᐦᐃ 

ᐅᐣᑌᕑᐃᔪ. 
 
 
 
 
 
 
 
 



ᑫᑯᓀᐣ ᑲᐃᒋᑲᑌᐠ “ᐁᑲ 

ᐁᑭᑐᑕᒪᓱᐨ” ᒋᐅᓀᑕᒪᓱᐨ 

ᐅᓇᑕᐃᐧᐦᐃᑯᐧᐃᐣ? 

ᐊᒥᐦᐊᐁᐧ ᑲᐃᓂᐨ ᐊᐃᐧᔭ ᐁᑲ ᑲᑭᑐᑕᒪᓱᐨ 

ᒋᑭᐅᓀᑕᒪᓱᐨ ᑭᐡᐱᐣ ᐁᑲ ᑕᐱᐡᑯᐨ ᐃᓀᐧᓂᐊᐧᐣ 

ᐁᑭᓂᓯᑐᑕᑭᐣ ᑲᐃᔑ ᐊᐧᐃᐧᑕᒪᐃᐧᐨ 

ᐅᓀᑕᒧᐃᐧᓂᐠ, ᐁᑲᐧ ᒥᓇ ᒋᔑᓂᓯᑕᐁᐧᑕᐠ 

ᑫᐃᓯᓭᐨ ᐊᐱ ᓇᑕᐃᐧᐦᐃᐨ (ᓇᐣᑕ ᒥᓇ ᐁᑲ). 
 

ᐊᐁᐧ ᐊᐃᐧᔭ ᑲᐃᓇᑲᓄᐨ ᒋᑫᒋᓇᐁᐧᑕᑯᓯᐨ 

ᐅᓀᐧᓂᐊᐧᐣ ᑕᐱᐡᑯᐨ ᑲᐡᑭᐦᐅᐃᐧᓇᐣ 

ᒋᔑᑲᓇᐊᐧᐸᒋᑲᑌᑭᐣ ᑌᐯᐧ ᐁᑭᑐᑕᒪᓱᐨ.  
 
 

 
 
 
 
 
 



 

ᐊᐁᐧᓀᐣ ᑫᐅᓀᑕᐠ ᑭᐡᐱᐣ 

ᒋᑫᒋᓇᐁᐧᑕᑲᐧᐠ ᒋᐅᓀᑕᒪᓱᔭᐣ 

ᓂᓇᑕᐃᐧᐦᐃᑯᐃᐧᓂᐠ ᓇᐣᑕ ᒥᓇ 

ᑲᐃᐧᐣ? 

ᐊᐁᐧ ᑕᐡ ᑲᐃᐧᐅᓇᑐᐨ ᓇᑕᐃᐧᐦᐃᐁᐧᐃᐧᓂ ᐃᐧᐣ 

ᐸᐸᒥᓯ ᒋᒣᒋᑲᐦᐊᐨ ᐃᓀᐧᓂᐊᐧᐣ ᐅᑕᑯᓯᐣ ᐊᓂᐣ 

ᐁᔑᑭᑫᓂᒪᐨ ᐅᑐᓀᑕᒪᓱᐃᐧᓂᐠ. 
 

ᐃᐧᐣ ᑫᑲᐟ ᑕᓴᐧ ᐊᐁᐧ ᑭᒪᐡᑭᑭᐃᐧᓂᑦ ᐅᑐᓀᑕᐣ 

ᒋᓇᑕᐃᐧᐦᐃᑯᔭᐣ. ᐁᑲᐧ ᒥᓇ ᐁᐡᑲᑦ ᐃᓯᓭᓂ ᐊᐁᐧ 

ᒪᐡᑭᑭᐃᐧᓂ ᐁᔭᓄᓇᐨ ᑯᑕᑭᔭᐣ ᒪᐡᑭᑭᐃᐧ 

ᐊᓄᑭᓇᑲᓇᐣ ᑐᑲᐣ ᒪᐡᑭᑭᐃᐧᑫᐣ ᒋᒣᒋᑲᐦᐊᐨ 

ᐅᑕᑯᓯᐣ.  

 
 
 
 
 

 



 

ᓂᑭᐃᐧᑕᒪᑯ ᐁᑲ ᓂᐣ 

ᒋᑭᐅᓀᑕᒪᓱᔭᐣ 

ᓂᓇᑕᐃᐧᐦᐃᑯᐃᐧᓂᐠ. ᐊᓂᐣ ᑕᐡ 

ᑫᑭᑐᑕᒪᐸᐣ? 

ᑲᑭᑲᑫᐧᑌᐧ ᒋᓇᐱᒣᒋᑲᒋᑲᑌᐠ ᐁᑲᐧ 

ᒋᒧᐡᑭᓀᐱᐦᐊᒪᐣ ᐃᔑᓂᑲᑌ “ᒧᐡᑭᓀᐱᐦᐃᑲᐣ A” 

ᒋᐅᑎᓇᒪᐣ ᐅᐣᑌᕑᐃᔪ ᐃᐧᒋᓀᑕᒧᒥᑐᐃᐧᐣ ᒥᓇ 

ᒪᒪᐃᐧᐅᓀᑕᒧᐃᐧᓇᐣ ᐊᐱᑕᒪᑫᐃᐧᓂᐠ.  
 

ᐅᐣᑌᕑᐃᔪ ᐃᐧᒋᓀᑕᒧᒥᑐᐃᐧᐣ ᒥᓇ 

ᒪᒪᐃᐧᐅᓀᑕᒧᐃᐧᓇᐣ ᐊᐱᑕᒪᑫᐃᐧᐣ 

ᑫᐃᔑᑲᓄᓂᑕᐧ ᐊᔑᑕᓯᓇᐦᐃᑲᑌᓂ ᒪᒋᐨ 

ᐸᑭᑭᓂᑲᓂᐠ ᐅᒪ ᒪᓯᓇᐦᐃᑲᓂᐠ. 
 

ᑲᑫᐧᒋᑦ ᑭᒪᐡᑭᑭᐃᐧᓂᑦ ᓇᐣᑕ ᑲᐊᓄᑭᐨ 

ᑲᐃᔑᑲᐯᔑᔭᐣ ᒋᐃᐧᒋᐦᐃᐠ ᒋᒧᐡᑭᓀᐱᐦᐊᒪᐣ ᐅᐁᐧ 

ᒧᐡᑭᓀᐱᐦᐃᑲᐣ. 
 
 

 



 

ᑕᑭᐃᓯᓭ ᓇᐦ ᒋᑭᐅᓀᑕᒪᓱᔭᐣ 

ᓂᓇᑕᐃᐧᐦᐃᑯᐃᐧᐣ ᐊᓇᐃᐧᐣ 

ᐁᑲᓇᐁᐧᑕᑯᓯᔭᐣ 

ᑭᒋᐦᐊᐃᐧᑲᒥᑯᐠ?  

ᑕᑭᐃᓯᓭ ᒋᑭᐅᓀᑕᒪᓱᔭᐣ ᑭᓇᑕᐃᐧᐦᐃᑯᐃᐧᓂᐠ 

ᑭᐡᐱᐣ ᐃᓀᑕᑯᓯᔭᐣ ᐁᑲᐡᑭᑕᒪᓱᔭᐣ ᒋᑭᑐᑕᒪᐣ. 
 

ᑲᐃᐧᐣ ᑕᑲᓇᐊᐧᐸᒋᑲᑌ ᐊᐣᑎ ᑲᐃᔑᑲᐯᔑᔭᐣ 

ᑫᑯᓀᐣ ᑐᑲᓂ ᓇᑕᐃᐧᐦᐃᑯᐃᐧ ᐅᓀᑕᒧᐃᐧᓇᐣ 

ᑫᑭᐅᓀᑕᒪᓱᔭᐣ. 
 
 
 
 
 

 
 
 
 

 



ᓂᑭᐃᔑᒥᑲᒪᑯ ᐁᑲ 

ᒋᑭᐅᓀᑕᒪᓱᔭᐣ ᒋᐱᑎᑲᓂᑯᔭᐣ 

ᑭᒋᐦᐊᐃᐧᑲᒥᑯᐠ, ᒥᓇᐦᐃᐁᐧ 

ᑲᐃᒋᑲᑌᐠ ᐁᑲ ᒋᑭᐅᓀᑕᒪᓱᔭᐣ 

ᓂᓇᑕᐃᐧᐦᐃᑯᐃᐧᓂᐠ? 

ᑲᐃᐧᐣ 
 

ᐃᐁᐧ ᑲᐃᒋᑲᑌᐠ ᒪᔭᑦ ᑫᑯᐣ ᑲᐃᐦᑯ ᑲᐡᑭᒋᑲᑌᐠ 

ᐅᓀᑕᒧᐃᐧᐣ. ᒥᑕᐡ ᐃᐁᐧ ᑐᑲᐣ ᒥᓴᐊᐧᐨ ᐁᑲ 

ᑲᐡᑭᑐᔭᐣ ᒋᐅᓀᑕᒪᐣ ᐯᔑᑫᐧᐠ ᑫᑯᐣ ᐁᑲᐧ ᑕᐡ 

ᒪᐡᑯᐨ ᑯᑕᐠ ᐸᑲᐣ ᑫᑯᐣ ᐁᑲᐡᑭᑐᔭᐣ 

ᒋᑭᐅᓀᑕᒪᐣ. 
 

ᐁᑲᐧ ᒥᓇ ᐃᐁᐧ ᑲᐃᒋᑲᑌᐠ ᐸᑲᐣ ᒣᑲᐧᐨ ᐊᐱ 

ᑲᐅᓀᒋᑲᑌᐠ. ᐅᐁᐧ ᑲᐃᒋᑲᑌᐠ ᑭᑭᑲᐡᑭᑐᐣ ᑫᑯᐣ 

ᐁᑭᐅᓀᑕᒪᐸᐣ ᐱᐅᑕᓇᐠ ᐁᑲᐧ ᒥᓇ ᒥᓇᐊᐧ 

ᐊᐱᐣ ᑲᐃᐧᐣ ᑭᑭᐅᒋ ᑲᐡᑭᑐᐣ ᒋᑭᐅᓀᑕᒪᐣ. 
 

 
 



 

 
 
 
 

ᑭᔭᑦ ᐁᑲ ᑕᓴᐧ ᑭᑲᐡᑭᑐᔭᐣ 

ᒋᑭᐅᓀᑕᒪᓱᔭᐣ ᑲᑭᓇ 

ᐃᓀᐧᓂᐊᐧᐣ ᑭᓇᑕᐃᐧᐦᐃᑯᐃᐧᓇᐣ, 

ᑭᑕᔭᐣ ᒪᐡᑲᐃᐧᓯᐃᐧᐣ ᑫᑯᓀᐣ 

ᑐᑲᓇᐣ ᐅᓀᑕᒧᐃᐧᓇᐣ 

ᑫᐅᓀᑕᒪᐣ ᐊᐱᐱᑯ 

ᑭᔭᓂᑲᐡᑭᑐᔭᐣ ᒋᔭᓂ 

ᐅᓀᑕᒪᓂᐣ.  

 

 
 
 
 



ᓂᑭᐅᓇᓴ ᑲᓇᑲᑕᒪᐊᐧᑲᓄᐨ 

ᑲᓴᑲᑲᑕᒪᑫᐨ ᒋᑲᓇᐁᐧᑕᒪᐃᐧᔑᐨ 

ᑫᐃᔑ ᑲᓇᐁᐧᑕᑯᓯᔭᐣ. ᒥᓇᐦᐃᐁᐧ 

ᑲᐃᒋᑲᑌᐠ ᐁᑲ ᓂᐣ 

ᒋᑭᐅᓀᑕᒪᓯᔭᐣ 

ᓂᓇᑕᐃᐧᐦᐃᑯᐃᐧᓂᐠ? 

ᑲᐃᐧᐣ 
 

ᐊᐱ ᒪᓯᓇᐦᐅᑎᓱᔭᐣ ᑲᓇᑲᑕᒪᐊᐧᑲᓄᐨ 

ᑲᓴᑲᑲᑕᒪᑫᐨ ᑫᑲᓇᐁᐧᑕᒪᐃᐧᐠ ᐊᐁᐧ 

ᑲᑭᐅᓀᓂᒪᐨ ᑫᐅᓀᒋᑫᑕᒪᐃᐧᐠ ᐊᐱ ᐃᓯᓭᐠ 

ᒋᓇᑕᐃᐧᐦᐃᑯᔭᐣ ᐁᑲ ᑕᐡ ᐊᐱᐣ ᑭᑲᐡᑭᑐᔭᐣ 

ᒋᑭᐅᓀᑕᒪᓱᔭᐣ. 
 

ᑲᑭᒪᓯᓇᐦᐅᑎᓱᔭᐣ ᑫᐃᐧᒋᐦᐃᐠ ᐊᐁᐧ 

ᑲᓇᑲᑕᒪᐊᐧᑲᓄᐨ ᑲᓴᑲᑲᑕᒪᑫᐨ ᑫᑲᓇᐁᐧᑕᒪᐃᐧᐠ 

ᑲᐃᐧᐣ ᐃᐁᐧ ᑲᐃᒋᑲᑌᐠ ᐊᐱᐣ ᐁᑲ ᐁᑭᑐᑕᒪᓱᔭᐣ, 

ᒥᓇ ᐊᐁᐧ ᑲᑭᒪᓯᓇᐦᐊᐧᐨ ᑫᐱᒥᓇᑲᒋᐦᐃᐠ ᑲᐃᐧᐣ 

ᐃᐧᐣ ᑕᐃᔑᒥᓇᑲᓄᓯᐣ ᒋᐅᓀᑕᒪᐃᐧᐠ 

ᑭᓇᑕᐃᐧᐦᐃᑯᐃᐧᓂᐠ. 



 

ᐊᐁᐧᓀᐣ ᑫᐅᓀᑕᒪᐃᐧᔑᐨ ᐁᑲ 

ᑭᐅᓀᑕᒪᓱᔭᐣ 

ᓂᓇᑕᐃᐧᐦᐃᑯᐃᐧᓂᐠ? 

ᐅᐁᐧ ᒪᐡᑭᑭᐃᐧ ᐸᒥᐦᐃᐁᐧᐃᐧ ᒪᓯᓇᐦᐅᑎᓱᐣ 

ᐅᓇᑯᓂᑲᐣ ᐊᔑᑕᓯᓇᐦᐃᑲᓱᐊᐧᐠ ᐊᐃᐧᔭᐠ 

ᐃᑫᐧᓂᐊᐧᐠ ᑲᒪᐡᑭᑭᐃᐧ ᐸᒥᐦᐃᑲᐧ ᑫᑲᑫᐧᒋᒪᐊᐧᐨ: 
 

1. ᐅᑲᓇᐁᐧᒋᑫ 

2. ᑲᓇᑲᑕᒪᐊᐧᑲᓄᐨ ᑲᓴᑲᑲᑕᒪᑫᐨ ᐅᑲᓇᐁᐧᑕᒪᑫ 

3. ᑫᐅᓀᒋᑫᑕᒪᑫᐨ 

4. ᐅᐃᐧᒋᐊᐧᑲᓂᒪ ᓇᐣᑕ ᐃᐧᒋᑕᒪᑲᓂᒪ 

5. ᐅᑕᐊᐧᔑᔑᒥᒪ ᓇᐣᑕ ᐅᓂᑭᐦᐃᑯᒪ 

6. ᐅᓂᑭᐦᐃᑯᒪ ᑭᐡᐱᐣ ᐁᑕ ᐸᑭᑎᓂᐨ ᒋᐊᐧᐸᒪᐨ 

7. ᐱᑯ ᐊᐁᐧᓀᐣ ᐊᐧᑯᒪᑲᓂᒪ 

8. ᒪᓯᓇᐦᐃᑫᑲᒥᑯᐠ ᑲᔭᓄᑭᐨ ᐅᑲᓇᐁᐧᒋᑫᑕᒪᑫ ᒥᓇ 

ᐅᒥᒋᒥᓂᑫᑕᒪᑫ 

 

ᐊᐁᐧ ᓂᑕᑦ ᐊᐃᐧᔭ ᓇᐣᑕ ᐊᐃᐧᔭᐠ 

ᑲᒪᓯᓇᐦᐃᑲᓱᐊᐧᐨ ᐊᒥᐅᑫᐧᓂᐊᐧᐠ 

ᑫᐅᓀᒋᑫᑕᒪᐃᐧᑲᐧ, ᑭᐡᐱᐣ ᐃᔑᑲᐡᑭᑐᐊᐧᐨ, 

ᐃᐧᐃᐧᒋᐦᐃᑲᐧ ᒥᓇ ᒋᑲᐧᔭᒋᐊᐧᐨ ᒋᐅᓀᒋᑫᑕᒪᐃᐧᑲᐧ.  

 



ᓂᐣ ᓂᐃᐧᐅᓀᓂᒪ ᐊᐃᐧᔭ 

ᒋᐅᓀᑕᐠ ᓂᓇᑕᐃᐧᐦᐃᑯᐃᐧᐣ ᐊᐱ 

ᐁᑲ ᑭᐅᓀᑕᒪᓱᔭᐣ. ᐊᓂᐣ 

ᑫᑭᔑᐅᓇᑐᔭᐣ ᐅᐁᐧ? 

ᑲᑭᐃᐧᑕᐣ ᐊᐁᐧᓀᐣ ᐊᐁᐧ ᓇᐣᑕ ᐊᐁᐧᓀᓇᐠ 

ᑫᐃᐧᒋᐦᐃᑲᐧ ᒋᒧᐡᑭᓀᐱᐦᐊᒪᐣ ᐯᐸᐣ 

ᑲᓇᑲᑕᒪᐊᐧᑲᓄᐨ ᒋᓴᑲᑲᑕᒪᑫᐨ ᑎᐱᓇᐁᐧ 

ᑲᓇᐁᐧᒋᑫᐃᐧᓂᐠ.  
 
 
 
 
 
 
 
 
 
 
 
 
 



 

ᐊᓂᐣ ᑫᑐᑕᒪᐣ ᑭᐡᐱᐣ ᒥᓂᑯᔭᐣ 

ᓇᑕᐃᐧᐦᐃᑯᐃᐧᐣ ᐁᑲ 

ᑲᓇᑕᐁᐧᑕᒪᐣ? 

ᐃᐧᑕᒪᐤ ᒪᐡᑭᑭᐃᐧᑫᐧ ᓇᐣᑕ ᒪᐡᑭᑭᐃᐧᓂ. 
 

ᒪᐡᑯᐨ ᑭᓯᓭᑐᐠ ᑯᑕᐠ ᐊᐃᐧᔭ (ᑲᑭᐅᓇᓴᑲᓄᐨ ᑯᑕᐠ 

ᑲᑭᒪᓯᓇᐦᐅᐨ ᒋᐅᓀᒋᑫᑕᒪᐃᐧᐠ) ᐃᐧᐣ 

ᐁᑭᐸᑭᑕᔓᐊᐧᑕᒧᑫᐧᐣ ᒋᓇᑕᐃᐧᐦᐃᑯᔭᐣ ᐁᑲ 

ᑲᑭᐅᒋᑲᐡᑭᑐᔭᐣ ᒋᐅᓀᑕᒪᓱᔭᐣ. ᑭᐡᐱᐣ ᑕᐡ 

ᐊᔕ ᑲᐡᑭᑕᒪᓱᔭᐣ, ᑭᑕᔭᐣ ᒪᐡᑲᐃᐧᓯᐃᐧᐣ ᑭᐡᐱᐣ 

ᓇᑕᐁᐧᑕᒪᐣ ᒋᐱᒥᓇᑕᐃᐧᐦᐃᑯᔭᐣ ᓇᐣᑕ 

ᒋᐊᓇᐁᐧᑕᒪᐣ. 
 

ᑕᑭᐃᓯᓭ ᒥᓇ ᒋᑭᐃᐧᒋᐦᐃᑯᔭᐸᐣ ᑭᔭᐱᐨ 

ᒋᐊᐧᐃᐧᑕᒪᑯᔭᐣ ᓇᑕᐃᐧᐦᐃᑯᐃᐧᐣ. ᑭᒪᐡᑭᑭᐃᐧᑫᐧᑦ 

ᓇᐣᑕ ᒪᐡᑭᑭᐃᐧᓂ ᑲᒥᓂᐠ ᐅᐁᐧ ᐃᐧᑕᒪᑫᐃᐧᓂ.  
  



ᐣᑭᑫᑕᓇᐣ ᓇᑕᐃᐧᐦᐃᐁᐧᐃᐧᓇᐣ 

ᑫᑭᓇᑕᐁᐧᑕᒪᐣ (ᓇᐣᑕ ᐁᑲ) 

ᐁᐧᑎ ᐊᓂᓂᑲᐣ. ᐊᓂᐣ ᑕᐡ 

ᑫᑭᑐᑕᒪᐣ? 

ᐊᔭᒥᐦᐃ ᑲᑭᒪᓯᓇᐦᐅᐨ ᑯᑕᐠ ᒋᐅᓀᒋᑫᑕᒪᐃᐧᐠ 

ᑫᒋᓇᐨ ᒋᑭᑫᑕᒧᐊᐧᐨ ᒥᓇ ᒋᓂᓯᑐᑕᒧᐊᐧᐨ 

ᑲᐃᔑᓇᑕᐁᐧᑕᒪᐣ. ᑭᐡᐱᐣ ᐊᐱᐣ ᓇᐣᑕ 

ᐅᒋᐃᓯᓭᔭᐣ ᐁᑲᐧ ᑕᐡ ᐃᐁᐧ ᑲᑭᐃᔑᐸᑯᓭᑕᒪᐣ 

ᐃᐧᑫᒋᓇᐁᐧᒋᑲᑌᐠ, ᐃᑫᐧᓂᐊᐧᐠ ᑲᑭᐅᓇᓴᑲᓄᐊᐧᐨ 

ᒋᐅᓀᒋᑫᑕᒪᐃᐧᑲᐧ ᐃᐧᓇᐊᐧ 

ᐅᑲᐱᒥᓂᔕᐦᐊᓇᐊᐧ ᑭᐸᑯᓭᑕᒧᐃᐧᓇᐣ 

ᑭᓇᑕᐃᐧᐦᐃᑯᐃᐧᓂᐠ (ᑭᐡᐱᐣ ᐃᔑᑲᐡᑭᒋᑲᑌᐠ 

ᒋᑭᑐᒋᑲᑌᐠ). 
 

ᐁᑲᐧ ᒥᓇ ᒋᐊᔭᒥᐦᐊᑕᐧ ᑲᑭᐅᓇᓯᑕᐧ 

ᑫᐅᓀᒋᑫᑕᒪᐃᐧᑲᐧ ᐊᒥ ᑲᔦ ᑫᑐᑕᒪᐣ 

ᒋᒪᓯᓇᐦᐊᒪᐣ ᑭᐸᑯᓭᑕᒧᐃᐧᓇᐣ. 
 
 
 
 



 

ᑲᐃᐧᐣ ᓂᑭᑫᑕᐣ 

ᑫᐃᔑᓇᑕᐧᐁᑕᒪᐣ ᓇᐣᑕ ᐁᑲ 

ᑫᐃᔑᓇᑕᐁᐧᑕᒪᐣ ᐊᓂᓂᑲᐣ. 

ᐊᓂᐣ ᑫᑭᑐᑕᒪᐣ? 

ᐊᔭᒥᐦᐃᐠ ᑲᑭᐅᓇᓴᑲᓄᐊᐧᐨ ᑫᐅᓀᒋᑫᑕᒪᐃᐧᑲᐧ 

ᐃᓀᐧᓂᐊᐧᐣ ᑲᑭᒋᓀᑕᒪᐣ ᒥᓇ ᑭᑌᐯᐧᑕᒧᐃᐧᓇᐣ. 

ᑭᐡᐱᐣ ᑲᐅᓀᒋᑫᑕᒪᐃᐧᑲᐧ ᑲᑫᐧᒋᒥᑕᐧ 

ᒋᐅᓀᑕᒪᐃᐧᑲᐧ ᐁᑲᐧ ᑕᐡ ᐁᑲ ᑭᑫᑕᒧᐊᐧᐨ 

ᑲᐃᔑᐸᑯᓭᑕᐠ ᑫᐃᔑᐃᐧᒋᐦᐃᐨ, 

ᐅᑲᐱᒥᓂᔕᐦᐊᓇᐊᐧ ᐊᓂᐣ ᑫᐃᔑᒥᓄᓭᔭᐣ. ᐃᒪ 

ᑕᐡ ᑫᑭᐅᒋ ᑭᑫᑕᒧᐊᐧᐨ ᑫᐃᔑᒥᓄᓭᔭᐣ, 

ᐅᑫᐧᓂᐊᐧᐠ ᑲᐅᓀᒋᑫᑕᒪᐃᐧᑲᐧ 

ᐅᑲᒪᒥᑎᓀᑕᓇᐊᐧ ᑲᑭᒋᓀᑕᒪᐣ ᑫᑯᓇᐣ ᒥᓇ 

ᑭᑌᐯᐧᑕᒧᐃᐧᓇᐣ (ᒥᓇ ᑯᑕᑭᔭᐣ ᑫᑯᓇᐣ). 
 

ᒥᓇᐊᐧ ᐃᐡᑲᐧᐊᔭᒥᐦᐊᑕᐧ ᑫᐅᓀᒋᑫᑕᒪᐃᐧᑲᐧ ᐊᒥ 

ᑲᔦ ᑫᑭᑐᑕᒪᐸᐣ ᒋᐅᓇᓯᓇᐦᐊᒪᐣ ᑫᑯᓇᐣ ᑐᑲᐣ 

ᑲᑭᒋᓀᑕᒪᐣ ᑫᑯᓇᐣ ᒥᓇ ᑭᑌᐯᐧᑕᒧᐃᐧᓇᐣ 

ᓇᐣᑕ ᒥᓇ ᒋᔑᑲᓇᐁᐧᒋᑲᑌᑭᐣ ᐃᒪ ᑭᒪᐡᑭᑭᐃᐧ 

ᑎᐸᒋᒥᑯᐃᐧᓇᐣ ᑲᐃᔑᒪᓯᓇᐦᐃᑲᑌᑭᐣ. 
 



ᑕᓯᐣ ᑫᑯᓇᐣ ᑫᒪᒥᑎᓀᑕᒪᐣ: 
 

 

ᐊᐃᐧᔭ ᑲᐡᑭᑕᒪᓱ ᒋᑭᐅᓀᑕᒪᓱᐨ 

ᒋᓇᑕᐃᐧᐦᐃᐨ ᑭᐡᐱᐣ ᑕᐱᐡᑯᐨ (1) 

ᐃᔑᑲᐡᑭᑐᐨ ᒋᓂᓯᑐᑕᐠ 

ᑲᐃᐧᑕᒪᐊᐧᑲᓄᐨ ᐃᐁᐧᓂ ᐅᓀᑕᒧᐃᐧᓂ, 

ᐁᑲᐧ ᒥᓇ (2) ᐁᑲᐡᑭᐦᐅᐨ ᒋᓂᓯᑕᐁᐧᑕᐠ 

ᐊᓂᐣ ᑫᐃᔑᓇᑭᐡᑲᐠ ᐃᒪ 

ᐅᑐᓀᑕᒧᐃᐧᓂᐠ. 

 
 

 

ᑭᐡᐱᐣ ᐁᑲ ᑫᒋᓇᐁᐧᑕᒪᐣ, ᑲᑫᐧᒋᑦ 

ᑭᒪᐡᑭᑭᐃᐧᓂᑦ ᑫᑯᓀᐣ ᑐᑲᐣ 

ᓇᑕᐃᐧᐦᐃᑯᐃᐧᐣ ᓇᐣᑕ ᑫᑯᓀᐣ ᑐᑲᐣ 

ᓇᑕᐃᐧᐦᐃᑯᐃᐧ ᐅᓇᒋᑫᐃᐧᐣ 

ᑲᐃᐧᑐᑕᐃᐧᐠ. 

 
 

 

ᑲᑭᐅᓇᓴᑲᓄᐨ ᑫᐅᓀᒋᑫᑕᒪᐃᐧᐠ 

ᑲᑭᐅᓀᒋᑫᑕᒪᐃᐧᐠ ᑭᓇᑕᐃᐧᐦᐃᑯᐃᐧᓂᐠ 

ᑭᐡᐱᐣ ᐁᑕ ᒥᑲᒪᑯᔭᐣ ᐁᑲ 

ᐁᑲᐡᑭᑕᒪᓱᔭᐣ ᒋᑭᐅᓀᑕᒪᓱᔭᐣ ᐅᐁᐧ 

ᐅᒋ ᓇᑕᐃᐧᐦᐃᐁᐧᐃᐧ ᐅᓇᒋᑫᐃᐧᐣ. 



 

 

 

 

ᑲᑭᑲᑫᐧᑌᐧ ᒋᓇᐱᒣᒋᑲᒋᑲᑌᐠ ᑲᑭᐃᑯᔭᐣ 

ᐁᑲ ᒋᑭᑐᑕᒪᓱᔭᐣ ᐅᓀᑕᒧᐃᐧᓂᐠ ᐃᒪ 

ᐅᐣᑌᕑᐃᔪ ᐃᐧᒋᓀᑕᒧᒥᑐᐃᐧᐣ ᒥᓇ 

ᒪᒪᐃᐧᐅᓀᑕᒧᐃᐧᓇᐣ ᐊᐱᑕᒪᑫᐃᐧᓂᐠ.  

 
 

 

ᐁᑲ ᑲᑭᑲᐡᑭᒋᑲᑌᐠ ᒋᐅᓀᑕᒪᓱᓇᓄᐊᐧᐠ 

ᐯᔑᐠ ᑫᑯᐣ ᑲᐃᐧᐣ ᑭᑎᓯᓭ ᑯᑕᑭᔭᐣ 

ᑫᑯᓇᐣ ᐁᑲ ᒋᐅᓀᑕᒪᐣ, ᓇᐣᑕ ᑲᑭᓇ 

ᐅᓀᑕᒧᐃᐧᓇᐣ. 

 
 

 

ᐯᔑᑲᐧ ᐁᑲ ᐁᑭᐅᒋᑲᐡᑭᑐᔭᐣ 

ᒋᐅᓀᑕᒪᓱᔭᐣ ᑲᐃᐧᐣ ᑭᑎᓯᓭ ᐁᑲ ᐃᐧᑲ 

ᒥᓇᐊᐧ ᒋᑭᐅᓀᑕᒪᓱᔭᐣ.  

 
 

 

ᑲᑲᐯᔑᔭᐣ ᑭᒋᐦᐊᐃᐧ ᑲᓇᐁᐧᒋᑫᐃᐧᑲᒥᑯᐠ 

ᑲᐃᐧᐣ ᑲᐃᓀᑕᑯᐢ ᐁᑲ ᒋᑭᐅᓀᑕᒪᓱᔭᐣ 

ᓇᑕᐃᐧᐦᐃᐁᐧᐃᐧᓂᐠ. 

 



 

 

 

ᑭᐡᐱᐣ ᐁᑲ ᑭᐅᓀᑕᒪᓱᔭᐣ 

ᑲᐃᐧᓇᑕᐃᐧᐦᐃᑯᔭᐣ, ᐊᐁᐧ 

ᑲᑭᐅᓇᓴᑲᓄᐨ ᑫᐅᓀᒋᑫᑕᒪᐃᐧᐠ ᐃᐧᐣ 

ᑲᐅᓀᒋᑫᑕᒪᐃᐧᐠ. 

 
 

 

ᑭᐣ ᑲᑭᐅᓀᓂᒪ ᑫᐅᓀᒋᑫᑕᒪᐃᐧᐠ 

ᒋᐅᓇᑐᔭᐣ ᒋᒪᓯᓇᐦᐅᑎᓱᔭᐣ ᑫᐃᐧᒋᐦᐃᐠ 

ᐊᐁᐧ ᑲᓇᑲᑕᒪᐊᐧᑲᓄᐨ ᑲᓴᑲᑲᑕᒪᑫᐨ 

ᑫᑲᓇᐁᐧᓂᒥᐠ. 

 
 

 

ᑭᐡᐱᐣ ᑭᑫᑕᒪᐣ ᑫᑯᓀᐣ ᑐᑲᐣ 

ᓇᑕᐃᐧᐦᐃᑯᐃᐧᓇᐣ ᓇᑕᐁᐧᑕᒪᐣ ᓇᐣᑕ 

ᐁᑲ ᓇᑕᐁᐧᑕᒪᐣ ᐊᓂᓂᑲᐣ, ᐃᐧᑕᒪᐤ 

ᑲᐅᓀᒋᑫᑕᒪᐃᐧᑲᐧ.  

 
 

 

ᐃᐧᑕᒪᐃᐧᐠ ᑲᐅᓀᒋᑫᑕᒪᐃᐧᑲᐧ 

ᑲᑭᒋᓀᑕᒪᐣ ᒥᓇ ᑭᑌᐯᐧᑕᒧᐃᐧᓇᐣ. 

ᑲᐅᓀᒋᑫᑕᒪᐃᐧᑲᐧ ᐸᐸᒥᓯᐊᐧᐠ 



 

ᒋᐅᑕᐱᓇᒧᐊᐧᐨ ᑭᐸᑯᓭᑕᒧᐃᐧᓇᐣ 

ᒋᐃᐧᒋᐦᐃᑲᐧ ᑫᐃᔑᒥᓄᓭᔭᐣ. 

 

ᑭᔭᐱᐨ ᐃᐧᑕᒪᑫᐃᐧᓇᐣ: 

The PoET Project Website 
www.poetproject.ca 

 
Consent and Capacity Board of Ontario 

www.ccboard.on.ca 
(416) 327-4142 

 
Ministry of Long Term Care 

www.ontario.ca/page/ministry-long-term-care 
1-800-268-1153 

 
Advocacy Centre for the Elderly 

advocacycentreelderly.org 
1-855-598-2656 

 

Speak Up Ontario 
www.speakupontario.ca 

